
Maqedonia 

Raporti Ndërkombëtare i Lirisë Fetare 2005 
i lëshuar nga Zyra për Demokraci, të drejtat e njeriut dhe punë 

Kushtetuta parashikon lirinë e besimit dhe Qeveria në përgjithësi në praktikë i 
respekton këtë të drejtë. 

Nuk kishte ndryshim të përgjithshëm në statusin e respektimit të lirisë fetare gjatë 
periudhës së mbuluar nga ky raport. Mungesa e vazhduar e veprimeve provokative 
nga shteti dhe pjesëmarrësve joshtetëror dhe përpjekjet e vazhdueshme të qeverisë për 
të konsoliduar unitetin, shtetin multietnik, ndihmuan në nxitjen e një mjedisi të 
respektimit të përgjithshëm të lirisë fetare. Megjithatë, ligji vëndon disa kufizime mbi 
praktikimin fetar duke kufizuar regjistrimin e grupeve fetare dhe vendeve se ku ritet 
fetare mund të kryhen. Gjatë periudhës së mbuluar nga ky raport, këto kufizime ishin 
aplikuar ndaj një grupi të vogël të rreshtuar me Kishën Ortodokse Serbe, që refuzon 
pavarësinë klerikale të Kishës Ortodokse Maqedone.  

Përgjithësisht marrëdhëniet shoqërore në mes komuniteteve të ndryshme fetare kanë 
kontribuar në lirinë fetare. Megjithatë, konflikti në mes kishave Ortodokse Sërbe dhe 
Maqedone u intensifikua në maj të vitit 2005, kur Kisha Ortodokse Sërbe refuzoi 
legjitimitetin e Kishës Ortodokse Maqedone dhe në vend të saj njohu një grup shumë 
të vogël si ″ e vetme kanonike″ kishë në Maqedoni. Qeveria , me përkrahje të 
përgjithshme të mazhorances së publikut Maqedonas, haptas u pozicionua me 
Kishën Ortodokse Maqedone në konfliktin afatgjatë. 

Qeveria e Shteteve të Bashkuara diskuton çështjet e lirisë fetare me Qeverinë si pjesë 
e politikës së përgjithshme për të promovuar liritë e njeriut. 

 

Pjesa I. Demografia fetare 

Vendi ka një sipërfaqe prej 9,781 milje katrore dhe popullata e tij është pak më shumë 
se 2 milion. Vendi ka dy religjione kryesore: Krishterizmin Ortodoks dhe Islamin. 
Formalisht, 66 përqind e popullates janë Maqedon Ortodoksë, 30 përqind janë 
Muslimanë, 1 përqind janë Katolik Roman dhe 3 përqind janë nga besimet e tjera ( 
kryesisht të besimeve të ndryshme Protestante). Gjithashtu ka dhe një komunitet të 
vogël Çifut në Shkup. Pjesëmarja e shoqërisë në aktivitetet fetare priret të përqëndrohet 
në festat kryesore ose martesat dhe funeralet. 

Misionarë të shumtë të jashtëm janë aktiv dhe përfaqësojnë një diapazon të gjërë 
besimesh. Shumë prej këtyre misionarëve kanë hyrë në vend në lidhje me punë tjetër, 
shpesh punë bamirëse ose si mjekë. Disa grupe të misionarëve Protestantë dhe 



anëtarëve të Dëshmitarëve të Jehovait janë aktiv. 

 

Pjesa II.Statusi i lirisë fetare         
     sistemi politiko-ligjor 

Kushtetuta garanton lirinë e besimit dhe Qeveria përgjithsisht e respekton këtë të 
drejtë në praktikë. Megjithatë, ligji vëndon disa kufizime në praktikimet fetare, duke 
përfshirë institucionet e vendeve të admirimit, mbledhjen e kontributeve dhe 
lokacioneve ku ritet fetare mund të mbahen. 

Dispozita kushtetuese për lirinë fetare më tepër është definuar nga ligji i vitit 1997 mbi 
Komunitetet dhe Grupet Fetare. Ky ligj përcakton Kishën Ortodokse Maqedone, 
Komunitetin Islamik, Komunitetin Çifut dhe Kishën Metodiste si komunitete fetare. 
Të gjitha shoqëritë e tjera të regjistruara janë konsideruar të  jenë grupe fetare. Në vitin 
1998 dhe 1999, Gjykata Kushtetuese anuloi disa dispozita të ligjit të vitit 1997, duke 
përfshirë kërkesën që grupet fetare duhet të jenë të regjistruara që të  kryejnë rituale 
fetare. Në praktikë, dispozitat e mbetura nuk janë imponuar përpikëmërisht. 

Ligji kërkon që grupet fetare të jenë të regjistruara që të kryejnë një numër aktivitetesh. 
Për shembull, vetëm grupet fetare të regjistruara mund të pajisen me leje për të 
ndërtuar kisha ose kërkojnë viza për të huajtë që vijnë në vend për të marrë përsipër punë 
fetare. Ligji për Komunitetet dhe grupet fetare përmbante një numër kërkesash 
specifike për regjistrimin e grupeve të tilla, por këto kërkesa ishin hedhur posht nga 
Gjykata Kushtetuese në vitin 1999. Si pasojë, kishte një konfuzion të konsiderushëm 
mbi atë se cilat procedura akoma aplikoheshin. Ligji ndalon regjistrimin e më shumë 
se një grupi për çdo konfesion fetar. 

Rregullat kërkojnë që hyrja e të hujave në vend me qëllim që të kryejnë punë fetare ose 
kryejnë rituale fetare të pajiset me aprovim nga Komisioni Shtetëror për Marëdhëniet 
me Komunitetet dhe Grupet Fetare për të marrë vizë. Kur aplikojnë për viza, këta 
persona duhet të paraqesin tek Komisioni një letër thirrje nga përfaqësuesit e një grupi 
të regjistruar fetar në vend, i cili pastaj lëshon një letër aprovimi për t’u dorëzuar me 
kërkesën për vizë. Aprovimet në mënyrë tipike ishin lëshuar në më pak se një javë. Gjatë 
periudhës së mbuluar nga ky raport, nuk kishte raportime që ndonjë aplikim për vizë 
fetare ishte refuzuar kandidatëve të përshtatshëm të Komuniteteve ose grupeve fetare 
të regjistruara. 

Megjithatë, një murgeshë polake e lidhur me Kryepeshkopatën Ortodokse të Ohrit ka 
deklaruar që, në shtator të vitit 2004, Ministria e Punëve të Brendshme refuzoi të 
vazhdojë lejeqëndrimin e saj për shkak të bashkimit të saj me këtë grup. Meqenëse ligji 
parandalon regjistrimin e më shumë se një grupi për çdo konfesion, Kryepeshkopatës 
së Ohrit i ishte refuzuar regjistrimi dhe si pasojë s’kishte të drejtë legale për 
sponsorizimin e punëtorëve të huaj fetarë. 



Ligji mbi Komunitetet Fetare dhe Grupet Fetare vëndon disa kufizime mbi vendet ku 
ceremonitë fetare mund të mbaheshin. Me kusht që ritet dhe aktivitetet  ″do të zënë 
vend në kisha, xhami dhe në kopshtet që janë pjesë të këtyre ndërtimeve, në varrezat 
dhe ndërtimet tjera të këtyre grupeve fetare″. Dispozitë është krijuar për mbajtjen e 
shërbime në vende të tjera, me kusht që leja është siguruar së paku 15 ditë përpara. 
Nuk kërkohet leje ose  autorizim për të mbajtur rituale fetare në shtëpi private. Ligji 
gjithashtu konstaton se aktivitetet fetare ″nuk do të cënojnë qetësinë dhe rendin 
publik dhe do të respektojnë ndjenjat fetare dhe liritë dhe të drejtat″ e qytetarëve tjerë. 

Ligjet e arsimit kufizojnë institucionet e të gjitha shkollave fillore private, duke 
përfshirë edhe shkollat famullore. Megjithatë, nuk ka kufizime të vënduara për 
edukimin fetar që zënë vend në hapësirat fetare siç janë kishat dhe xhamitë. Fëmijtë nën 
moshën 10 vjeçare nuk mund të pranijnë mësim fetar pa lejen e prindërve të tyre ose 
të kujdestarëve. 

Ligji mbi Komunitetet dhe Grupet Fetare gjithashtu vëndon disa kufizime për 
mbledhjen e kontributeve duke i kufizuar ato në vendet  ku janë përcjellur ritet 
dhe aktivitetet fetare. Në praktikë, këto dispozita të ligjit nuk janë imponuar. 

Në maj të vitit 2005, pas një vonese të stërzgjatur, Ministria e Drejtësisë lëshoi një 
projekt ligj të ri mbi komunitetet dhe grupet fetare. Projekt ligji  propozoi një 
transferim të përgjegjësisë për regjistrimin e grupeve fetare tek gjyqësia nga 
Komisioni Shtetëror për marrëdhëniet me Komunitetet dhe Grupet Fetare, 
Parlamenti nuk kishte marrë aktivitet për ndryshimin e legjislacionit nga fundi i 
periudhës së mbuluar nga ky raport. 

 

Kufizimet mbi Liritë Fetare 

Politika dhe puna e Qeverisë kontribonte në përgjithësi praktikimin e lirë të fesë; 
megjithatë, kufizimet e përmbajtura në Ligjin për komunitetet dhe grupet fetare 
vazhduan të aplikohen drejt një grupi të njohur si Kryepeshkopata Ortodokse e 
Ohrit. Udhëhequr nga Peshkopi i ç’priftëruar i Kishës Ortodokse Maqedone Zoran 
Vranishkovski, ky grup përçarës është njohur si një Kryepeshkopatë nga Kisha 
Ortodokse Sërbe dhe refuzon autoqefalinë e vetëdeklaruar të Kishës Ortodokse 
Maqedone (pavarësinë klerikale, që nuk është njohur nga kishat tjera Ortodokse). 

 

Në nëntor të vitit 2004, Komisioni Shtetëror për Marrëdhënie me Komunitetet Fetare 
ia refuzoi aplikimin e Kryepeshkopatës Ortodokse të Ohrit për t’u  regjistruar si 
grup fetar. U përmendën një numër argumentesh për refuzimin, duke theksuar që 
sipas ligjit vetëm një grup mund të regjistrohet për çdo konfesion, dhe duke 
argumentuar që emri i Kryepeshkopatës Ortodokse të Ohrit nuk ishte 
mjaftueshmërisht i dallueshëm nga ai i Kishës Ortodokse Maqedone. Gjatë 



periudhës së mbuluar nga ky raport argumente të ngjashme ishin përdorur për 
refuzimin e aplikimeve të regjistrimit të dy Grupeve krishtere të vogla duke 
përdorur emrat ″Kisha e Krishtit″ dhe ″Shtëpia e takimit të Krishterëve″. Apelimi i 
Kryepeshkopatës Ortodokse të Ohrit tek Gjykata e Lartë, që pasoi dy apelime të 
pasuksesshme, në qershor të vitit 2005 ishte akoma nën shqyrtim. 

Përfaqësuesit e Kryepeshkopatës Ortodokse të Ohrit pohuan që, në 1 maj 2005, një 
shërbim i Pashkëve i mbajtur në një banesë ishte ndërprerë nga policia, që hyri pa 
autorizim dhe kërkonte të shoh kartat e identitetit nacional të besimtarëve. Ky 
raportim nuk mund të konfirmohet në mënyrë të pavarur. Ata gjithashtu pretenduan 
që, në janar, së paku dy nga përkrahësit e tyre ishin ftuar në stacionin policor të 
Prilepit dhe ishin pyetur për mbështetjen e tyre për grupin. Ankesat në lidhje me 
incidentin e Prilepit ishin denoncuar tek Njësia për Standarde Profesionale pranë 
Ministrisë së Punëve të Brendshme, që ishte duke hetuar rastin. Grupi gjithashtu 
deklaroi që 30 familje që mbështesin aplikimin e regjistrimit të grupit ishin vizituar 
dhe pyetur nga priftë të Kishës Ortodokse Maqedone dhe policë.  

Në korrik 2004, Zoran Vranishkovski, tash i njohur nga Kisha Ortodokse Sërbe si 
Kryepeshkop i Ohrit, në gusht ishte gjykuar në një gjykatë të Manastirit nën akuzën 
kriminale dhe dënuar me 18 muaj burg. Në 24 korrik 2005, Gjykata e Apelit në 
Manastir mbështeti dënimin dhe vendimin. Akuzat pretendonin që shërbimet fetare 
të tij, si dhe publikimi dhe shpërndarja e tij e supozuar e një kalendari fetar që 
përmbante tekst të konsideruar nga anëtarët e Kishës Ortodokse Maqedonbe si 
ofendues, ka shkelur ligjin duke ″nxitur urejtje fetare dhe etnike.″ Teksti i 
kalendarit quan Kishën Ortodokse Maqedone si ″kështjella e fundit e komunizmit″ 
dhe përshkruan besimtarët e saj si ″heretik.″ Ai pranoi shkruarjen e tekstit por jo 
edhe prodhimin dhe shpërndarjen e kalendarit. Organizata për Siguri dhe 
Bashkëpunim në Evropë (OSBE) monitoroi gjykimin, por nuk lëshoi deklaratë 
publike për vendimin. Ai gjithashtu ishte akuzuar për përvetësimin e fondeve të 
Kishës Ortodokse Maqedone. 

Rezidenca e Vranishkovskit ishte shkatëruar në shkurt 2004 dhe persona të panjohur 
forcërisht ua prenë flokët disa murgeshave të pranishme. Ai deklaroi që sulmuesit 
ishin agjentë të shtetit, por disa spekuluan që përkrahësit e tij inskenuan sulmin të 
gjenerojnë simpati ndërkombëtare. 

Ai gjithashtu ishte arestuar dhe ndaluar për 5 ditë në vitin 2005 nën akuzën e shkeljes 
dhe prishjes së rendit. Ai kishte tentuar që ta pagëzojë mbesën e tij në një kishë 
Ortodokse Maqedone; autoritetet deklaruan se tentimi  i tij ishte shkelje e 
rregullave pasi që ai më parë ishte ç′priftëruar nga Kisha Ortodokse Maqedone dhe si 
pasojë nuk ishte i autorizuar që të mbajë rituale fetare në ate kishë. 

Ligji mbi Komunitetet dhe Grupet Fetare në mënyrë specifike lejon qytetarët e huaj që 
të kryejnë aktivitete fetare, por vetëm me kërkesë të një grupi të regjistruar fetar. Gjatë 
periudhës së mbuluar nga ky raport, disa individë të bashkuar me grupe të tilla kishin 



qenë në gjendje të sigurojnë viza për punëtorë fetar ose punëtorë të tjerë. Veç kësaj, 
zyrtarët vonuan peshkopin Irinej të Kishës Ortodokse Sërbe në tetor 2004 pasi që ai 
provoi që të kalojë tranzit në vend për një takim në Greqi. 

Kishat dhe xhamitë shpesh janë ndërtuar pa leje përkatëse  të ndërtimit; megjithate, 
Qeveria normalisht nuk merr veprime kundër ndërtesave fetare që u mungojnë 
ato. Në të kaluarën, disa grupe Protestatësh nuk kanë qënë në gjendje që të sigurojnë 
leje ndërtimi për ndërtime kishash të reja për shkak të komplikimeve burokratike që 
ndikojnë në gjithë ndërtimin e ri. Në tetor 2004, policia shkatëroi një manastir të 
vogël që ishte ndërtuar nga anëtarët e Kryepeshkopatës Ortodokse të Ohrit në 
Nizepole, afër Manastirit. Avokati i organizatës pranoi që manastiri ishte ndërtuar 
pa leje por theksoi që ndërtimet tjera në regjion, gjithashtu të ndërtuara pa leje, 
nuk ishin shkatëruar. Në fund të periudhës së mbuluar nga ky raport, OSBE-ja nuk 
ishte në gjendje të sigurojë një kopje të vendimit nga ministria kompetente që 
kishte autorizuar shkatërimin e manastirit. 

Problemi i kthimit të pronave fetare të ç′pronësuara nga ish-Qeveria Jugosllave 
nuk ishte zgjedhur plotësisht. Shumë kisha dhe xhami kishin kopshte të gjëra ose 
prona të tjera që ishin ç′pronësuar nga regjimi komunist. Një përparim është arritur 
në kthimin e pronës fetare të zotëruar nga shteti më parë. Pothuajse të gjitha kishat 
dhe xhamitë ishin kthyer në pronësi të komunitetit përkatës fetar, por kjo nuk ishte 
realitet edhe për shumë prona të tjera. Shpesh kërkesat e kthimi ose kompenzimit 
janë ndërlikuar nga fakti që pronat e marra kanë ndëruar pronarë shumë here ose 
janë zhvilluar. Duke patur parasysh burimet financiare shumë të kufizuara të 
vendit, ishte e vështirë se komunitetet fetare do të përfitojnë kthimin e shumë 
pronave të ç′pronësuara. 

Komuniteti Çifut vazhdonte të bëjë presion për kthimin e tërësishëm të pronave të 
konfiskuara nga ish-Qeveria Jugoslave. Në nëntor 2004, përfaqësuesit e 
komunitetit Çifut u takuan me përfaqësuesit e Ambasadës për të diskutuar këto 
shqetësime. Komuniteti pranoi një vendim të pjesshëm duke kthyer ca nga pronat 
e diskutueshme të njejtin muaj, dhe ato planifikojnë të fillojnë ndërtimin e Qendrës 
Memoriale të Hollokaustit në vendin e dhënë në shtator 2005. Megjithatë, prona 
shtesë që nga origjina i përkasin komunitetit nuk ishin kthyer deri në fund të 
periudhës së mbuluar nga ky raport. 

Bektashinjtë, grup Islam Sufi, kanë paditur Qeverinë për mos kthimin e 
nacionalizimit të ish-Jugoslavisë së kompleksit Bektashian të Tetovës, Arabati Baba 
Teqes. Bektashinjtë gjithashtu kanë ngritur padi kundër Bashkësisë Fetare Islame në 
Maqedoni, anëtarët e armatosur të së cilës kanë marrë një pjesë të kompleksit në vitin 
2002 dhe vazhdojnë ta  zaptojnë atë. Këto konflikte ishin në zhvillim e sipër në 
përfundimin e periudhës së mbuluar nga ky raport. 

Nuk kishte raportime të të burgosurve ose arestuarve fetarë. 

Konvertimi i Detyruar Fetar 



Nuk kishte raporte për raste të konvertimit fetar me force, e as konvertim të 
dhunshëm të qytetarëve amerikan në moshën fënijërore  duke i rrëmbyer ose duke i 
larguar ilegalisht nga Shtetet e Bashkuara, ose të refuzimit të lejes për kthimin e tyre 
në Shtetet e Bashkuara.  

Abuzimet nga Organizatat Teroriste  
Nuk kishte abuzime të raportuar të shënjestruara në religjione specifike nga 
organizatat teroriste gjatë periudhës së mbuluar nga ky raport. 

Pjesa III. Pozicioni Social  

Marëdhëniet përgjithësisht miqësore në mes besimeve në shoqëri kontribuar në lirinë 
fetare, dhe udhëheqës të rëndësishëm fetar shpesh flasin haptas në mbështetje të 
pluralizmit dhe toletancës fetare. Magjithatë, mospranimi publik, nga ana e 
Kryepeshkopisë Ortodokse të Ohrit dhe Kishës Ortodokse Sërbe, dhe aktiviteti kundër 
pavarësisë së Kishës Ortodokse Maqedone ka nxitur përgjigje zemëruese nga publiku, 
shtypi, dhe Qeveria. Vendimi i 26 majit 2005 nga ana e Kishës Ortodokse Sërbe ta 
njohë Kryepeshkopin e Ohrit prosërb si të ″vetmen kanonike″ kishë Ortodokse në 
Maqedoni shkaktoi ofendime në mas të publikut, të cilët konsideruan vendimin si një 
sulm mbi identitetin nacional të vendit. Qeveria shpesh pozicionohej me Kishën 
Maqedone duke zbatuar ligjin kundër Kryepeshkopatës së Ohrit. 
Dallimet fetare në vend shpesh korespondojnë me identitetin etnik. Në mënyrë të 
specifike, shumica e Muslimanëve janë Shqiptarë etnik. Megjithatë, ka një numër 
Maqedonasësh etnik që janë Musliman. Disa Musliman etnik Maqedonas debatojnë 
që Shteti ndonjëherë i ngatëron ata me Shqiptarët dhe Turqit etnik përshkak të 
mbiemrave musliman dhe martesave të përziera dhe, në disa raste, ka regjistruar 
fëmijtë e tyre në klasa të gjuhës Shqipe. Megjithatë, diskriminimi social është më shumë 
ka mundshësi të jetë i bazuar në ndikime etnike sa në paragjykime fetare.  

KIshte një raport të paverifikuar të një gazetari lokal verbalisht i sulmuar nga 
zyrtarë të Kishës Ortodokse Maqedone pas intervistimit të Zoran Vranishkovskit, të 
cilin Kisha Ortodokse sërbe e njeh si Kryepeshkop të Ohrit. Gazetari i deklaroj një 
përfaqësuesi të Ambasadës që në 27 qershor 2007 një numër i zyrtarëve kishtar 
insistuan që ai mos ta transmetoj intervistën, në të cilën udhëheqësi i 
Kryepeshkopatës Ortodokse ashpër kritikon klerikët e kishës Maqedone si 
″tradhëtar″. Transmetimi i raportit ishte vonuar për një ditë.  

Gjatë periudhës së mbuluar nga ky raport, kishte raportime të izoluara të vandalizmit 
të pronës fetare. Shumica e akteve të tilla ishin të drejtuara kundër varrezave 
Ortodokse, ku monumente varrezash ishin dëmtuar dhe thyer. Veç kësaj, kompleksi 
Bektashian në Tetovë, i njohur si Arabati Baba Teqe, ishte shkatëruar në qershot 
2004. Në atë incident, një 20 vjeçar ishte akuzuar me "përdhosje varri" dhe 
"dëmtimin e monumenteve me rëndësi historiko-kulturore"  
 

Udhëheqësit Çifut raportuan që nuk kishte sulme fizike ose verbale kundër 



personave ose pronës  Çifute gjatë periudhës së mbuluar nga ky raport. 

Kryepeshkopata Ortodokse e Ohrit gjithashtu deklaroj që një nga faltoret private të 
grupit ishte shkatëruar katër herë që nga janari, më së fundi në 9 janar 2005. Ata 
pohuan që artifaktet fetare ishin thyer dhe që, në përgjigje të vandalizmit, policia 
dekurajonte ata nga mbajtja atje e shërbimeve.  

Pjesa IV. Politika e Qeverisë së SH.B.A-së 
Qeveria e SH.B.A-së çështjet e lirisë fetare i diskuton me Qeverinë si pjesë e politikës 
së saj të përgjithshme për të promovuar të drejtat njerzore.  

Gjatë periudhës së mbuluar nga ky raport, Ambasadori dhe stafi i Ambasadës u 
takuan me udhëheqës dhe përfaqësues të komuniteteve të ndryshme fetare, si edhe me 
zyrtarë qeveritar, të drejtojnë çështjet e lirisë fetare dhe mbështesin politikën e Qeverisë 
të tolerancës etnike dhe fetare. 

Ambasadori dhe përfaqësuesit e tjerë të Ambasadës vazhduan të ndjekin zhvillimet në 
rastin e Kryepeshkopatës së Ohrit, në koordinim të ngushtë me OBSE-n. Ambasadori 
dhe zyrtarë të tjerë të Ambasadës kanë diskutuar çështjen me Prezidentin, 
Kryeministrin, dhe zyrtarët e Kishës. Në secilin rast, Ambasada ka nxitur respekt për 
lirinë fetare dhe regullin e ligjit, si dhe përmbajtje të fjalorit në të dy anët.  
Zyrtarët e SH.B.A-së u takuan me anëtarët e komunitetit Çifut në dhjetor 2004 të 
diskutojnë shqetësimet e tyre në lidhje me ngecjen e kthimit të pronës së dhuruar për 
Fondin Çifut të Hollokaustit në Maqedoni, dhe pastaj nxjerën në pah këto shqetësime 
në takimet pasuese me zyrtarë të qeverisë. Nga janari 2005, pronë e mjaftueshme 
ishte tranferuar tek fondi për të mundësuar të filloj ndërtimi i Qendrës Memoriale të 
Hollokaustit në ish-lagjen Çifute të Shkupit. 
 
Zyrtarë të Ambasadës gjithashtu morrën pjesë në mbrëmjet e dedikuara për të nxitur 
tolerancën fetare, duke përfshirë seminarin për tolerance fetare e drejtuar nga nje 
shkencëtar Amerikano-Çifut në Shkollën e lartë Muslimane afër Shkupit dhe leksionin 
nga një shkencëtar i mirënjohur Musliman. Ambasadori gjithashtu priti në Iftar për të 
festuar Ramazanin për të promovuar e mirëkuptim dhe bashkëpunimin me 
komunitetin Islam. 

 

Lëshuar në 8 nëntor 2005 


